
Ստանդարտներ և չափորոշիչներ
Նախագիծ, հունիս 2018թ.

	ՀԻՄՆԱՐԱՐ ԻՐԱՎՈՒՆՔՆԵՐ ԵՎ ԱԶԱՏՈՒԹՅՈՒՆՆԵՐ

	Ոլորտ 1՝ Միավորումների ազատություն

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Յուրաքանչյուր ոք ազատորեն կարող է ՔՀԿ ստեղծել, մասնակցել և անդամակցել ՔՀԿ-ին։

	1. Յուրաքանչյուր ոք՝ իրավաբանական կամ ֆիզիկական անձ, անկախ քաղաքացիութունից, ՔՀԿ հիմնելու իրավունք ունի։ 
2. ՔՀԿ-ները կարող են գործել նաև առանց գրանցվելու  և իրավաբանական անձի կարգավիճակ ձեռք բերելու։ 
3. ՔՀԿ-ները կարող են գործել առանց  տարածքի սահմանափակման, այդ  թվում՝ առցանց հարթակներում։ 
4. Անհատներն ու իրավաբանական անձինք ազատ են միավորվելու և մասնակցելու ՔՀԿ-ների գործունեությանը՝ լինելով ՔՀԿ անդամ, կամավոր, կամ աջակցելով ՔՀԿ նախաձեռնություններին առանց որևէ ֆորմալ կարգավիճակի։
	1. Պետությունը գործնականում խոչընդոտներ չի հարուցում ՔՀԿ ստեղծելու, անդամագրվելու կամ գործունեությանը մասնակցելու համար (ինչպես, օրինակ, բնակության թույլտվություն, դատվածության բացակայություն և այլն)։
2. Գործնականում պետական մարմինների կողմից տարածքային սահմանափակումներ չեն դրվում։ 
3. Անհատները պատասխանատվության չեն ենթարկվում ՔՀԿ-ների հետ կապի կամ ՔՀԿ օրինական գործողություններում մասնակցության համար։
4. Անհատներն ազատ են ՔՀԿ-ներին միանալու կամ ՔՀԿ գործունեությանը մասնակցելու վերաբերյալ իրենց որոշումներում։

	II. ՔՀԿ-ն որպես իրավաբանական անձ գրանցելու ընթացակարգը հստակ է, պարզ, ժամանակին, և ոչ թանկ:
	1. Գրանցումը արագ է և ոչ թանկ։
2. Իրավաբանական անձի կարգավիճակ ստանալու համար գրանցման ընթացակարգի պահանջները հստակ նկարագրված են, պարզ են և գրանցող մարմնի հայեցողության հնարավորություն չեն թողնում։ 
3. Գրանցման մերժման հիմքերը փոքրաթիվ են, հստակ և հիմնավորված։

	1. [bookmark: _gjdgxs]Իրավաբանական անձի կարգավիճակ տվող մարմինը որոշում կայացնելիս գործում է անկախ և անկողմնակալ կերպով, լրացուցիչ տեղեկատվություն չի պահանջում և գրանցման համար լրացուցիչ պահանջներ չի առաջադրում։ 
2. Գրանցման գործընթացը բարդ, թանկ և կամ ժամանակատար չէ։
3. Գրանցման փաստաթղթերում առկա թերացումների մասին դիմողին հաղորդվում է հստակ կերպով և խելամիտ ժամկետներում, և գրանցումը չի մերժվում ոչ էական թերացումների պատճառով։
4. Առկա է ՔՀԿ գրանցման դիմումը մերժելու հիմքով խելամիտ ժամկետներում անկախ և անկողմնակալ դատական պաշտպանության փորձ։

	III. ՔՀԿ-ներն ազատ են սահմանելու իրենց նպատակներն ու գործունեության տեսակները և կարող են գործել ինչպես իրենց գրանցման երկրի սահմաններում, այնպես էլ այդ սահմաններից դուրս։
	1. Օրենսդրությունը թույլ է տալիս ՔՀԿ-ներին ազատորեն սահմանելու իրենց նպատակները և իրականացնելու ցանկացած օրինական գործունեություն։
2. ՔՀԿ-ները կարող են նպատակներ հետապնդել տեղական, ազգային և միջազգային մակարդակում, ներառյալ՝ ազգային կամ միջազգային միավորումներին կամ դաշինքներին անդամակցելու միջոցով։
3. Տվյալ երկրում օտարերկրյա ՔՀԿ-ները կարող են գործել առանց նոր իրավաբանական մարմին ստեղծելու անհրաժեշտության։
4. Օրենքով չի պարտադրվում ՔՀԿ-ների գործունեությունը համապատասխանեցնել պետական քաղաքականությանը կամ համաձայնեցնել պետական կառավարման մարմինների հետ։
	1. Գրանցման համար պատասխանատու մարմինը ՔՀԿ նպատակները վերանայելիս մեկնաբանող կամ հայեցողական մոտեցում չի ցուցաբերում։ 
2. Պետական մարմինների կողմից գործնականում որևէ խոչընդոտ չի կիրառվում, որը կխանգարի ՔՀԿ-ների ներգրավմանը օրենքով թույլատրելի գործունեության ոլորտներում։ 

	IV. Կիրառվող ցանկացած պատժամիջոց հստակ է, համապատասխանում է համաչափության սկզբունքին և ցանկալի նպատակին հասնելու համար նվազագույն միջամտություն է նախատեսում:
	1. ՔՀԿ-ների համար նախատեսված պատժամիջոցները և այն իրավախախտումները, որոնց դեպքում այդ պատժամիջոցները կիրառվում են, հստակորեն սահմանված են և նվազագույն չափով են խանգարում միավորման ազատության իրավունքի իրացմանը:
2. ՔՀԿ-ների համար նախատեսված տույժերը չեն գերազանցում այլ իրավաբանական անձանց կողմից կատարված նմանատիպ զանցանքների համար նախատեսված տույժերը:
3. Պարտադրված կասեցման և լուծարման հիմքերը հստակ թվարկված են, իրենց նպատակին համաչափ, օգտագործվում են համապատասխան նախազգուշացումից հետո և միայն այն դեպքում, երբ ավելի մեղմ միջոցները բավարար չեն լինում:
	1. ՔՀԿ-ները համապատասխան նախազգուշացում են ստանում ենթադրյալ խախտման վերաբերյալ, իսկ զանցանքներն ու ոչ էական խախտումներն ուղղելու համար բավարար հնարավորություն է տրվում՝ մինչ պատժամիջոցների կիրառումը։ 
2. Հարկադիր կասեցումը ծայրահեղ միջոց է և կիրառվում է միայն օրենքի կոպիտ խախտումների դեպքում և միայն դատարանի որոշմամբ։

	V. Պետությունը չի միջամտում ՔՀԿ-ների ներքին գործերին, գործունեությանը և աշխատանքներին։
	1. Պետության կողմից ՔՀԿ-ների մոնիտորինգի և վերահսկողության շրջանակները, չափանիշները և սահմանափակումները հստակ կանոնակարգված են։
2. Օրենքը պատասխանատվություն է սահմանում ՔՀԿ-ների ներքին գործերին, գործունեությանը և գործողություններին պետության անհարկի միջամտության համար:
3. Հաշվետվության ընթացակարգը և պահանջները հստակ նկարագրված են և համահունչ են ՔՀԿ-ի չափին և/կամ գործունեության ծավալին:
4. ՔՀԿ-ներն ազատ են կամավոր որոշում կայացնելու իրենց գործունեության դադարեցման վերաբերյալ:
	1. Պետական մարմինների կողմից ՔՀԿ-ների օրինական գործունեությունը սահմանափակելու փորձեր չեն եղել։ ։
2. ՔՀԿ-ների ստուգումները հիմնավորված են, համաչափ, օբյեկտիվ, և նրանց լռեցնելու կամ ճնշելու միտում չունեն:
3. ՔՀԿ-ները հեշտությամբ կարող են կատարել հաշվետվողականության պահանջները առցանց կամ ոչ առցանց եղանակով:



	Ոլորտ 2՝ Հավասար վերաբերմունք 

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. ՔՀԿ-ների հանդեպ վերաբերմունքը առևտրային ընկերությունների համեմատ համահավասարություն է ապահովում:
	1. ՔՀԿ-ների գրանցման ընթացակարգը տնտեսվարող սուբյեկտների գրանցման ընթացակարգի համեմատ ավելի թանկ, ժամանակատար և բարդ չէ:
2. ՔՀԿ-ները ենթակա չեն ավելի խիստ վարչական և գործառնական պահանջների (օրինակ, հաշվետվություն, աուդիտ և բանկային հաշվի պահանջներ և այլն), քան տնտեսվարող սուբյեկտները:
3. ՔՀԿ-ները կարող են մրցակցել պետական գնումների գործընթացում՝ առևտրային ընկերությունների հետ հավասար հիմունքներով, առանց լրացուցիչ բարդ պահանջների:
4. Ֆինանսավորումից, այդ թվում արտասահմանյան ֆինանսավորումից օգտվելու իրավական նորմերը ՔՀԿ-ների համար ոչ պակաս բարենպաստ են, քան տնտեսվարող սուբյեկտների համար:
	1. Գրանցման մարմինները լրացուցիչ պահանջներ կամ այլ խոչընդոտներ չեն ստեղծում ՔՀԿ-ների գրանցման համար՝ տնտեսվարող սուբյեկտների համեմատ:
2. ՔՀԿ-ները մերժման կամ խոչընդոտների չեն հանդիպում գնումների ընթացակարգերից կամ ֆինանսավորման այլ աղբյուրներից օգտվելու դեպքում` իրենց իրավական կարգավիճակի պատճառով:
3. Պետական աջակցությունը և նպաստները տրամադրվում են առանց խտրականության:
4. ՔՀԿ-ների շրջանում ստուգումներն ու պատժամիջոցները ավելի հաճախակի չեն, քան տնտեսվարող սուբյեկտների դեպքում:
 

	II. Պետությունը հավասարապես է վերաբերվում բոլոր ՔՀԿ-ներին նրանց հիմնադրման, գրանցման և գործունեության հարցերում: 

	1. ՔՀԿ-ներին հատկացվող պետական աջակցությունը և արտոնությունները հիմնված են հստակ և օբյեկտիվ չափանիշների և հավասարության սկզբունքի վրա:
2. Օտարերկրյա ֆիզիկական կամ իրավաբանական անձանց կողմից հիմնված ՔՀԿ-ների հանդեպ կիրառվում է նույն մոտեցումը, ինչ տեղական ֆիզիկական կամ իրավաբանական անձանց կողմից ստեղծված կազմակերպությունների հանդեպ։
3. Որոշումների կայացման գործընթացին մասնակցելու համար հստակ չափանիշներ և հավասար հնարավորություններ են սահմանված բոլոր ՔՀԿ-ների համար (ներառյալ նրանց, որոնք կարող են քննադատական մոտեցում ունենալ կառավարության առաջարկներին կամ ներկայացնել փոքրամասնության տեսակետները), այդ թվում՝ համագործակցության համար ստեղծված հատուկ մարմիններում:
	1. Պետական մարմինները խուսափում են առանձին կազմակերպությունների (օրինակ, GONGO-ների) նկատմամբ արտոնյալ վերաբերմունքից:
2. Պետական պաշտոնյաներին ոչ ձեռնտու տեսակետեր և դիրքորոշումներ արտահայտող ՔՀԿ-ները նպատակաուղղված սահմանափակումների չեն հանդիպում իրենց գործունեության ընթացքում:
3. Պետության աջակցությունը և նպաստները հիմնված չեն այն հանգամանքի վրա, թե արդյոք տվյալ կազմակերպությունը աջակցում թե քննադատում է կառավարությանը, այլ իրականացվում են թափանցիկ ընթացակարգերի համաձայն՝ ըստ օբյեկտիվ չափանիշների:
4. Ցանկացած ՔՀԿ առանց խտրականության կարող է մասնակցել հանրային քննարկումների, անկախ ՔՀԿ-ի տեսակից կամ կառավարության հանդեպ դիրքորոշումից:



	Ոլորտ 3՝ Ֆինանսավորման մատչելիություն

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Իրենց նպատակների իրականացման ուղղությամբ ՔՀԿ-ներն ազատ են ֆինանսական և նյութական ռեսուրսներ փնտրել, ստանալ և օգտագործել:
	1. ՔՀԿ-ներին թույլատրվում է տարբեր մեխանիզմների օգնությամբ դիմել և ֆինանսական կամ նյութական աջակցություն ստանալ պետական, հասարակական կամ մասնավոր կազմակերպություններից ու անհատ դոնորներից:
2. ՔՀԿ-ներին ֆինանսական և նյութական նվիրատվություններ կատարելու համար ֆիզիկական և իրավաբանական անձանց համար հստակ և պարզ ընթացակարգ ու խթաններ են սահմանված:
3. Որևէ դոնորից ֆինանսական կամ նյութական աջակցություն ստանալու, օգտագործելու և հաշվետվություն ներկայացնելու վերաբերյալ ՔՀԿ-ների հանդեպ պահանջները ծանրաբեռնող չեն:
	1. ՔՀԿ-ների համար խնդիրներ չեն ծագում որևէ օրինական աղբյուրից ֆինանսավորում կամ նյութական աջակցություն ստանալու դեպքում:
2. ՔՀԿ-ները կարող են օգտվել դրամահավաքի տարբեր եղանակներից (օրինակ` քրաուդֆանդինգի հարթակներ, SMS նվիրատվություններ, էլեկտրոնային նվիրատվութիւններ և այլն):
3. Հաշվետվության, տվյալների ներկայացման կամ այլ պահանջները չեն օգտագործվում ՔՀԿ-ների համար ռեսուրսների հասանելիությունը սահմանափակելու նպատակով:
4. Կանխիկ կամ բանկային գործառնությունների սահմանափակումները չեն խոչընդոտում ՔՀԿ-ների գործունեությանը:

	II. Ֆինանսավորման կամ ռեսուրսների տեղական, օտարերկրյա և միջազգային աղբյուրներ աղբյուրների միջև տարբերություն չի դրվում:
	1. ՔՀԿ-ների համար հատուկ սահմանափակումներ կամ ընթացակարգեր չկան արտերկրյա ֆինանսավորում կամ նյութական աջակցություն ստանալու և օգտագործելու, իսկ դոնորների համար՝ ֆինանսավորում տրամադրելու կամ արտերկիր ուղարկելու համար:
2. Միջազգային և տեղականը դրամաշնորհները, նվիրատվությունները և անդամավճարները հարկվում են նույն եղանակով:
3. ՔՀԿ-ներին օրենքով չի արգելվում բանկային հաշիվներ բացել օտարերկրյա բանկերում:

	1. ՔՀԿ-ները գործնականում կարող են ազատորեն օտարերկրյա ֆինանսավորում ստանալ և արտասահմանյան աղբյուրներ օգտագործել:
2. Օտարերկրյա ֆինանսավորում ստացող ՔՀԿ-ները չեն թիրախավորվում և հարձակման չեն ենթարկվում հանրային լրատվամիջոցների և կառավարության կողմից;
3. Որևէ դոնորից չի պահանջվում որևէ լիազոր մարմնի հայեցողությամբ թույլատվություն ստանալ տվյալ երկրում դրամաշնորհներ տրամադրելու համար:
4. Օտարերկրյա նվիրատվությունները ենթակա չեն հարկման կամ պետության կողմից նախնական հաստատման:



	Ոլորտ 4՝ Խաղաղ հավաքների ազատություն 

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Յուրաքանչյուր ոք կարող է ազատորեն օգտվել խաղաղ հավաքների կազմակերպման և մասնակցության իրավունքից։



	1. Հավաքներ կազմակերպելու և (կամ) մասնակցելու իրավունքը երաշխավորված է ցանկացած անհատի, տեղական կամ օտարերկրյա անձանց ևանձանց խմբերի, այդ թվում՝ ՔՀԿ-ների համար:
2. Ոչ ոքի չի կարելի պարտադրել մասնակցել հավաքին:

	1. Կամայական հիմքով խաղաղ հավաքների մերժման կամ ցրման օրինակներ չկան:
2. Մարդկանց, խմբերի կամ ՔՀԿ-ներին չի պարտադրվում կամ սիստեմատիկ կերպով արգելվում մասնակցել խաղաղ հավաքների:
3. Ֆիզիկական և իրավաբանական անձինք չեն կալանավորվում կամ ահաբեկվում խաղաղ հավաքներ կազմակերպելու կամ դրանց մասնակցելու համար:
4. Ֆիզիկական և իրավաբանական անձինք պատասխանատվության չեն ենթարկվում կամ պատժվում խաղաղ հավաքներ կազմակերպելու կամ դրանց մասնակցելու համար:

	II. Պետությունը աջակցում և պաշտպանում է խաղաղ հավաքները:



	1. Խաղաղ հավաքի անցկացման իրավունքի համար նախնական թույլտվություն չի պահանջվում, կա միայն ծանուցման ընթացակարգ, որը պարզ է, հեշտ, անվճար և նախատեսում է առավելագույնը ողջամիտ ժամկետներում նախնական ծանուցում:
2. Օրենքով թույլատրվում են ինքնաբուխ, միաժամանակյա և հակազդող հավաքները:
3. Խաղաղ հավաքների սահմանափակման վերաբերյալ որոշման բողոքարկման դեպքում վերջնական վճիռը հրապարակվում է մինչև հավաքի նախատեսված օրը:
4. Օրենսդրությունը պաշտպանում է խաղաղ հավաքի կազմակերպման նպատակով հաղորդակցության էլեկտրոնային միջոցների օգտագործման իրավունքը:
	1. Ծանուցման ընթացակարգը չի օգտագործվում որպես դե-ֆակտո թույլտվություն:
2. Հասարակական կարգի պահպանմամբ հիմնավորված սահմանափակումները բխում են օբյեկտիվ հիմնավորված անհրաժեշտությունից:
3. Սոցիալական կայքերի հասանելիությունը չի սահմանափակվում խաղաղ հավաքներին խոչընդոտելու նպատակով:
4. Գործնականում տեղի են ունենում միաժամանակյա կամ հակազդող հավաքներ, և իրավապահ մարմինները աջակցում են դրանց սահուն ընթացքին:

	III. Պետությունը անհարկի պահանջներ չի առաջադրում խաղաղ հավաքների կազմակերպիչների և մասնակիցների նկատմամբ։

	1. Հավաքի կազմակերպիչները պատասխանատվություն չեն կրում հավաքի ընթացքում հասարակական կարգի պահպանման կամ այլոց գործողությունների համար:
2. Իշխանությունների միջամտությունը հնարավոր է միայն խաղաղ հավաքին ընթացքին աջակցելու նպատակով կամ բռնություն գործադրելու դեպքում:
	1. Պետական մարմինները անհիմն վճարումներ չեն պահանջում այն ծառայությունների համար, որոնք նրանք պարտավոր են տրամադրել (շտապ օգնություն, մաքրություն, հասարակական կարգի պահպանություն և այլն):
2. Նախատեսվող խաղաղ հավաքների վերաբերյալ տեղեկության տարածման համար խոչընդոտներ չեն ստեղծվում:
3. Պետությունը անհամաչափ սահմանափակումներ չի դնում խաղաղ հավաքների ընթացքում տեխնիկական միջոցների (խոսափողներ, պաստառներ, պլակատներ և այլն) օգտագործման վերաբերյալ:

	IV. Իրավապահ մարմինները աջակցում են խաղաղ հավաքներին և պատասխանատու են իրենց ներկայացուցիչների գործողությունների համար։ 

	1. Իրավապահ մարմինները հստակ կարգավորումներ ունեն խաղաղ հավաքների մասնակիցների հանդեպ ուժի կիրառման վերաբերյալ, որոնք բխում են մարդու իրավունքների վրա հիմնված մոտեցումներից:
2. Ուժի անհամաչափ օգտագործման կամ ցուցարարներին պաշտպանելու պարտավորության չկատարման համար կան պատասխանատվության մեխանիզմներ։

	1. Մինչ ուժի կիրառումը նախազգուշացում է տրվում, միաժամանակ հավաքների ոստիկանական վերահսկման բոլոր բաղադրիչների հանդեպ կանխատեսելի և համաչափ մոտեցում է կիրառվում:
2. Իրավապահ մարմինները պաշտպանում են հավաքի մասնակիցներին այն անձանցից կամ խմբերից (սադրիչներից), որոնք փորձում են խոչընդոտել հավաքի ընթացքին:
3. Հավաքների ազատության իրավունքը խախտելու դեպքում իրավապահ մարմինների ներկայացուցիչները պատասխանատվություն են կրում:
4. Իրավապահ մարմինները ուժը կիրառում են իրավիճակին համաչափ եղանակով և օգտագործում են այնպիսի միջոցներ, որոնք չեն վտանգում խաղաղ հավաքների մասնակիցների կյանքն ու առողջությունը:



	Ոլորտ 5՝ Որոշումների ընդունման գործընթացում մասնակցության իրավունք  

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Յուրաքանչյուր ոք կարող է մասնակցել որոշումների ընդունման գործընթացներին:

	1. Հանրային քննարկումները պարտադիր են իրավական այն բոլոր նախագծերի համար, որոնք ազդում են հանրության կամ կոնկրետ ոլորտների և խմբերի վրա:
2. Մասնակցությունը որոշումների կայացման գործընթացում ըստ օրենքի չի սահմանափակվում որևէ խմբի կամ որևէ հանրային ոլորտի շրջանակներով, և այս մոտեցման ցանկացած բացառություն հստակ հիմնավորված է:
	1. Կառավարությունը կիրառում է հանրային մասնակցության տարբեր մեխանիզմներ, ինչպես օրինակ՝  հանրային քննարկումները, առցանց խորհրդատվությունները, հանրային հավաքները, հետազոտությունները և այլն` իմաստալից մասնակցություն ապահովելու նպատակով:
2. Ազգային և միջազգային մակարդակներում որոշումների կայացման գործընթացներում մասնակցություն ցուցաբերած ՔՀԿ-ները հետագայում ճնշումների չեն ենթարկվում:

	II. Առկա են հստակ, հեշտ և թափանցիկ մեխանիզմներ և ընթացակարգեր, որոնք նպաստում են ՔՀԿ-ների կանոնավոր, բաց և արդյունավետ մասնակցությանը պետական քաղաքականության մշակման, իրականացման և վերահսկման գործում:
	1. Հանրային քննարկումների ընթացակարգերը, եղանակները, ժամկետները և պայմանները հստակ սահմանված են օրենքով:
2. Օրենքը նախատեսում է խորհրդակցական մարմինների ստեղծում` այդ մարմինների անդամների ընտրության և դրանցում որոշումների կայացման հստակ չափանիշներով և թափանցիկ մեխանիզմներով:
3. Առանձին դրույթներ են սահմանված քաղաքականության իրականացման, մոնիտորինգի և գնահատման գործընթացում ՔՀԿ-ների մասնակցության վերաբերյալ:
	1. Օրինագծերի և ժամանակացույցի մասին տեղեկությունները հասանելի են և անվճար, նախընտրելի է՝ մեկ միասնական առցանց հարթակում, որը պարզ է օգտագործման համար:
2. Քննարկման ձևաչափը արդյունավետ մասնակցություն է երաշխավորում, ՔՀԿ-ները հրավիրվում են մասնակցելու որոշումների կայացման գործընթացին սկսած սկզբնական փուլից և դրա համար բավարար ժամանակ է տրվում:
3. ՔՀԿ-ների կողմից ներկայացված առաջարկությունները հաշվի են առնվում, իսկ մերժումները պատշաճ հիմնավորվում են:
4. Օրինագծերի և քաղաքականության նախագծերի ընդունման արագացված ընթացակարգերը հազվադեպ են կիրառվում և պատշաճ կերպով հիմնավորվում են:

	III. ՔՀԿ-ների համար հասանելի է արդյունավետ մասնակցության համար անհրաժեշտ տեղեկատվությունը:

	1. Տեղեկատվության մատչելիությանը վերաբերող օրենսդրությունը ներառում է պետական ​​մարմինների կողմից մշակված իրավական նախագծերի հրապարակման եղանակներն ու ժամկետները:
2. Օրենքով սահմանված՝ տեղեկատվության մատչելիության կարգը պարզ է և ներառում է տեղեկատվություն ստանալու համար անհրաժեշտ գործողությունների սպառիչ ցանկ:
3. Պետական ​​մարմինները պարտավոր են հրապարակել իրենց օրենսդրական օրակարգը բոլոր առնչվող իրավական ակտերի և քաղաքականության նախագծերի հետ միասին:
	1. Օրինագծերը և քաղաքականության նախագծերը ուշացած հրապարակելու կամ չհրապարակելու դեպքեր չկան:
2. Տեղեկատվության հարցման պատասխանները տրամադրվում են ժամանակին, լիարժեք և անվճար հիմքերով, բացառությամբ այն դեպքերի, երբ նյութերի տպման կամ պատճենահանման համար ողջամիտ վճար է պահանջվում, որը նախապես սահմանված է:
3. Իրավական նախագծերի վերաբերյալ տեղեկատվությունը մատչելի է, թափանցիկ և հանրության համար տեսանելի, բացառությամբ այն դեպքերի, երբ այն դասակարգվում է որպես գաղտնի օրենսդրությամբ հստակ սահմանված պատճառներով կամ սահմանափակվել է անձական տվյալների պաշտպանության նպատակով:
4. ՔՀԿ-ները պատշաճ կերպով ծանուցվում են իրավական նախագծերի հանրային լսումների և քննարկումների վերաբերյալ՝ առցանց գործիքների կամ էլեկտրոնային փոստի միջոցով:

	IV. Մասնակցությունը որոշումների կայացման գործընթացում տարբերվում է քաղաքական և լոբիստական գործունեությունից:


	1. Եթե քաղաքական գործունեության մեջ ՔՀԿ-ների մասնակցության վերաբերյալ սահմանափակումներ կան, ապա դրանք հստակ և նեղ են սահմանված և չեն սահմանափակում պետական ​​քաղաքականության գործընթացում ՔՀԿ-ների մասնակցության հնարավորությունները:
2. Լոբբիստական ​​գործունեության կանոնակարգումը չի սահմանափակում ՔՀԿ-ների՝ պետական քաղաքականության գործընթացներում մասնակցության և շահերի պաշտպանության գործունեությունը:
3. Լոբբիստական ​​գործունեության կանոնակարգումը ՔՀԿ-ների համար որոշումներ կայացնողներին հասանելի դարձնելու պարզ և հստակ ընթացակարգեր է նախատեսում:
	1. ՔՀԿ-ները հետապնդումների չեն ենթարկվում իշխող կուսակցության (կուսակցությունների) այլընտրանք հանդիսացող հարթակների կամ գաղափարների աջակցելու համար։
2. ՔՀԿ-ները ճնշումների չեն ենթարկվում իշխող կուսակցության (կուսակցությունների) տեսակետները և/կամ շահերը ներկայացնելու համար։
3. ՔՀԿ-ներն ազատ են զբաղվելու շահերի պաշտպանության գործունեությամբ, որի համար անհրաժեշտ չէ գրանցվել որպես լոբբիստ կամ պրոֆեսիոնալ ​​փաստաբան:
4. Լոբբիստական գործունեության կամ շահերի պաշտպանության վերաբերյալ օրենսդրությունը ՔՀԿ-ների համար լրացուցիչ վարչական և (կամ) ֆինանսական բեռ (վճարներ, տուգանքներ, պատժամիջոցներ) չի սահմանում:



	Ոլորտ 6՝ Խոսքի ազատություն

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Յուրաքանչյուր ոք կարծիք արտահայտելու և խոսքի ազատության իրավունք ունի։

	1. [bookmark: _1fob9te]Խոսքի և կարծիքի ազատության իրավունքը երաշխավորվում է ցանկացած անձի համար՝ անկախ քաղաքացիությունից, ինչպես նաև անձանց խմբերի, այդ թվում`ՔՀԿ-ների համար:
2. ՔՀԿ-ները և նրանց հետ առնչվող մարդիկ ազատ են փնտրել, ստանալ և փոխանցել ցանկացած տեսակի տեղեկատվություն և գաղափարներ՝ բանավոր, գրավոր կամ տպագիր ձևով, արվեստի միջոցով կամ իրենց ընտրությամբ ցանկացած այլ եղանակով, անկախ սահմաններից:
3. Խոսքի ազատության ցանկացած սահմանափակում բխում է հստակ իրավական հիմքերից և անհրաժեշտ է օրինական նպատակներին հասնելու համար:
4. Ատելության ցանկացած քարոզչություն, որը խտրականության, թշնամանքի կամ բռնության դրսևորում է պարունակում, արգելված է:
	1. Իր մտքերի  կամ կարծիքի համար ազատազրկված որևէ անձ չկա:
2. Որևէ խոչընդոտ չկա պաշտոնական քաղաքականությանը չհամապատասխանող գաղափարների, կարծիքների և մտքերի արտահայտման համար:
3. Իրենց տեսակետների պատճառով անհատների կամ ՔՀԿ-ների համակարգային հետապնդման դեպքեր չկան:
4. Ատելության խոսքի համար առկա պատժամիջոցները խիստ հիմնավորված են և համաչափ, օգտագործվում են որպես կանխարգելիչ միջոց, և չէին կարողանա նույն արդյունքի հասնել, եթե փոխարինվեին ավելի մեղմ  միջոցներով:

	II. Պետությունը աջակցում է և պաշտպանում խոսքի և կարծիքի արտահայտման ազատությունը։
	1. Կարծիք արտահայտելու համար ինտերնետի կամ հաղորդակցության այլ միջոցների ազատ օգտագործման հետ կապված որևէ սահմանափակում չկա:
2. Գրաքննության դեմ հստակ կարգավորումներ և երաշխիքներ կան:
3. Օրենքը պաշտպանում է ազդարարներին և լրագրողների տեղեկատվության աղբյուրների գաղտնիությունը:
4. Վիրավորանքի և զրպարտության համար հստակ և համաչափ պատժամիջոցներ կան, և դրանք քրեականացված չեն: 
	1. Եթե ավանդական (օրինակ, մամուլի, հեռուստատեսության և ռադիոյի) կամ առցանց լրատվամիջոցների (կայքեր, բլոգեր և ֆորումներ) արգելափակման դեպքեր են լինում, ապա դրանք միշտ բխում են հստակ իրավական հիմքերից և համաչափ են օրինական նպատակներին հասնելու համար:
2. Ինտերնետում, այդ թվում` կայքերում, բլոգերում կամ սոցիալական լրատվամիջոցներում հրապարակումների համար որևէ հատուկ թույլտվություն ստանալու կամ որոշակի վարչական կանոնակարգերի (օրինակ, լրատվամիջոցների վերաբերյալ) պահանջներին համապատասխանելու կարիք չկա:
3. Այն անձինք կամ ՔՀԿ-ները, որոնք տարբերվող կամ հակադիր կարծիք են արտահայտում և դիմում են միջազգային կառույցներին, ճնշման կամ պատժամիջոցների չեն ենթարկվում:
4. Լրագրողների դատապարտման կամ տեղեկատվության աղբյուրները բացահայտելու նպատակով ոստիկանության կողմից լրատվամիջոցների հետախուզման դեպքերը չկան:



	Ոլորտ 7՝ Մասնավոր կյանքի իրավունք 

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Յուրաքանչյուր ոք ունի մասնավոր կյանքի և անձնական տվյալների պաշտպանության իրավունք:

	1. Մասնավոր կյանքի իրավունք ունեն բոլորը՝ առանց խտրականության:
2. Մասնավոր կյանքի միջամտությունից կամ հարձակումներից պաշտպանությունը երաշխավորված է օրենքով ՝ անկախ այն բանից, թե արդյոք դա պետական ​​մարմինների, ֆիզիկական կամ իրավաբանական անձանց կողմից է իրականացվում, առցանց թե ոչ առցանց եղանակով:
3. Օրենքով սահմանված է պետական ​​մարմինների կողմից մասնավոր ​​անձանց անձնական տվյալների հավաքագրման, մշակման և պահպանման կարգը։ 
	1. ՔՀԿ-ների և դրանց հետ առնչվող անձանց մասնավոր կյանքի հանդեպ չարտոնված պետական ​​միջամտություն կամ հարձակումներ չեն լինում:
2. Պետական ​​մարմինների կողմից մասնավոր կյանքի իրավունքի խախտման դեպքում գործ է հարուցվում:
3. ՔՀԿ-ները և նրանց հետ առնչվող անձինք պաշտպանված են պետական ​​մարմինների կողմից առցանց և  ոչ առցանց եղանակով անհատական ​​տեղեկատվության անօրինական կամ անհամաչափ հավաքագրման, մշակման և պահպանման փորձերից:
4. ՔՀԿ-ները տեղեկացվում են այն մասին, թե ինչպես է պետությունը հավաքագրում, օգտագործում և վերահսկում իրենց անձնական տեղեկությունները, և առցանց ու ոչ առցանց տվյալների մշակման որոշակի եղանակների օրինավորության համար անհրաժեշտ է նրանց բացահայտ համաձայնությունը։

	II. Յուրաքանչյուր ոք ունի հաղորդակցության, ընտանիքի, տան և գրասենյակի գաղտնիության իրավունք
	1. ՔՀԿ-ների հաշվետվողականությանը վերաբերող պահանջները պահպանում են անդամների, դոնորների, խորհրդի անդամների և աշխատողների մասնավոր կյանքի գաղտնիության սկզբունքը և հաշվի են առնում մասնավոր կյանքի իրավունքի պաշտպանությունը և անձնական միջոցների գաղտնիությունը:
2. ՔՀԿ գրասենյակի խուզարկումը հնարավոր է միայն օբյեկտիվ հիմքերի և համապատասխան դատական ​​թույլտվության հիման վրա:
3. ՔՀԿ-ների կողմից մասնավոր բնույթի տեղեկություններ և փաստաթղթեր (նրանց կամ նրանց անդամների, շահառուների և դոնորների մասին) տրամադրելու պարտավորությունը հստակ սահմանված է օրենքով և հիմնված է օրինական սկզբունքների և համաչափության վրա:
4. ՔՀԿ-ներին կամ նրանց հետ առնչվող անձանց հետևելը համաչափ է, օրենքով հիմնավորված և պահանջում է անկախ դատական ​​մարմնի կողմից տրված նախնական թույլտվություն:
	1. Կապի տարբեր միջոցների (էլեկտրոնային, հեռախոսային) չարտոնված գաղտնալսման դեպքեր չկան:
2. ՔՀԿ-ների խորհրդի անդամների, աշխատակիցների և դոնորների անձնական եկամուտների կամ ակտիվների վերաբերյալ տեղեկատվության հավաքագրման պրակտիկա չկա:
3. Առանց համապատասխան իրավասության ՔՀԿ-ների գրասենյակ ներխուժելու կամ ՔՀԿ-ների փաստաթղթերը զննելու դեպքեր չկան: 



	Ոլորտ 8՝ Պետության կողմից պաշտպանության պարտականություն  

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Պետությունը պաշտպանում է ՔՀԿ-ներին և նրանց հետ կապված մարդկանց ոչ պետական դերակատարների միջամտությունից:
	1. Պետությունն ըստ օրենքի պարտավոր է պաշտպանել ՔՀԿ-ների և նրանց հետ առնչվող անձանց իրավունքները։
2. ՔՀԿ-ները և նրանց հետ առնչվող անհատները կարող են օգտվել բողոքարկման արդյունավետ մեխանիզմից, որպեսզի կարողանան վիճարկել իրենց իրավունքների իրացման վրա ազդող որոշումները և վերջիններս վերանայվեն անկախ և անկողմնակալ մարմնի (օրինակ, դատարանի) կողմից:
3. Օրենքը երաշխավորում է ՔՀԿ-ների արդյունավետ իրավական պաշտպանության ապահովումը ողջամիտ ժամկետում:
4. Առկա է բողոքարկման մատչելի և արդյունավետ մեխանիզմ, որը հնարավորություն է տալիս անկախ, արագ և մանրակրկիտ եղանակով ուսումնասիրել մարդու իրավունքների ենթադրյալ խախտումները, ներառյալ ՔՀԿ-ների հիմնարար ազատություններն ու իրավունքները (օրինակ`օմբուդսմենի գրասենյակ): 
	1. Պետությունը արձագանքում և պաշտպանում է ՔՀԿ-ներին, երբ նրանք հարձակման են ենթարկվում երրորդ անձանց կողմից:
2. Թերի պաշտպանության վերաբերյալ բողոքները անաչառ կերպով և ողջամիտ ժամկետներում քննվում են իրավասու մարմինների և դատարանների կողմից:
3. Պետական ​​պաշտոնյաները ատելության խոսք չեն օգտագործում և չեն պիտակավորում ՔՀԿ-ներին, և ՔՀԿ-ների կամ նրանց հետ առնչվող մարդկանց «սևացնող» քարոզարշավներ չկան:
4. ՔՀԿ-ները և նրանց հետ առնչվող անձինք գրանցման մերժման կամ գործունեության դադարեցման մասին որոշումը կարող են բողոքարկել միջազգային ատյաններում, և միջազգային դատարանների և մարմինների որոշումները գործնականում իրականացվում են:

	II. ՔՀԿ-ներին վերաբերող ցանկացած միջոց, որն ուղղված է փողերի լվացման և ահաբեկչության դեմ պայքարին, պետք է լինի կենտրոնացած, համաչափ, ռիսկի վրա հիմնված մոտեցմանը համապատասխան, և արտացոլի մարդու իրավունքների հանդեպ հարգանքը:
	1. Ծայրահեղականության և ահաբեկչության դեմ պայքարի վերաբերյալ օրենսդրությունը չի պարունակում այնպիսի դրույթներ, որոնք կարող են սահմանափակել կամ անհնարին դարձնել ՔՀԿ-ի օրինական գործունեությունը կամ հիմնարար ազատությունների իրացումը:
2. Փողերի լվացման և ահաբեկչության ֆինանսավորման դեմ պայքարի հիմնավորմամբ իրավական միջոցառումները (ինչպես օրինակ լրացուցիչ վերահսկողությունը, հաշվետվողականության և ղեկավարման պահանջները) կիրառվում են ոչ թե ամբողջ ՔՀԿ հատվածի, այլ միայն առանձին ՔՀԿ-ների հանդեպ, հիմնված են ռիսկերի գնահատման վրա և համաչափ են սահմանված ռիսկերին;
3. ՔՀԿ-ները ներառված չեն փողերի լվացման վերաբերյալ օրենսդրության մեջ` որպես «հաշվետու» կամ «պարտավորված» մարմին:
4. Կոռուպցիայի դեմ պայքարի օրենքները, միջոցառումներն ու ռազմավարությունները հարգում են ՔՀԿ-ների համար նպաստավոր օրենքներն ու չափանիշները և չեն սահմանափակում ՔՀԿ-ների, նրանց աշխատակիցների և դոնորների իրավունքները:
	1. Ծայրահեղականության կամ ահաբեկչության հետ առնչվելու վերաբերյալ չհիմնավորված մեղադրանքների հիման վրա ՔՀԿ-ների գործունեության սահմանափակումներ չկան:
2. Պետական ​​մարմինները կիրառում են օրենքով սահմանված իրավական միջոցներ և պատժամիջոցներ, որոնք հիմնվում են ապացույցների վրա և համաչափ են բացահայտված խախտումներին:
3. Պետական ​​մարմինների և բանկերի գործելակերպը չի խանգարում կամ խոչընդոտում ՔՀԿ-ների՝ գումար փոխանցելու կամ ստանալու հնարավորությանը:
4. Հակակոռուպցիոն կանոնակարգերի իրագործումը (օրինակ, ակտիվների հայտարարագրումը և թափանցիկության այլ միջոցները) զգալի անդրադարձ չի ունենում ՔՀԿ-ների, աշխատակիցների և դոնորների իրավունքների և գործողությունների վրա:



	ԱՆՀՐԱԺԵՇՏ ՊԱՅՄԱՆՆԵՐ

	Ոլորտ 9՝ Պետական աջակցություն 

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. [bookmark: _3znysh7]ՔՀԿ-ների ֆինանսական և նյութական պետական աջակցության բազմազան ու արդյունավետ մի շարք մեխանիզմներ կան:
	1. Օրենքը նախատեսում է պետական ​​ֆինանսավորման տարբեր մեխանիզմների ստեղծում, ներառյալ ՔՀԿ-ների համար ինստիտուցիոնալ և ծրագրային դրամաշնորհներ, սուբսիդիաներ, գնումների պայմանագրեր և տարբեր պետական ​​մարմինների կողմից ազգային և տեղական մակարդակով ֆինանսավորման այլ ձևեր:
2. Օրենքը հնարավորություն է տալիս պետական մարմիններին նյութական (in-kind) աջակցություն ցուցաբերել ՔՀԿ-ներին:
3. Օրենքը թույլ է տալիս ՔՀԿ-ներին մասնակցել պետական ​​գնումներին և չի սահմանում խտրական պահանջներ, որոնք կարող են բացառել ՔՀԿ-ի մասնակցությունը:
	1. Պետությունը կանոնավոր ֆինանսավորում է տրամադրում տարբեր ոլորտներում գործող մեծ թվաքանակով ՔՀԿ-ների: 
2. Առկա է ՔՀԿ-ի կողմից մատուցվող ծառայությունների ֆինանսավորում և ծառայությունների մատուցումը ՔՀԿ-ներից գնելու աճող պրակտիկա:

	II. ՔՀԿ-ների պետական աջակցությունը կարգավորվում է հստակ և օբյեկտիվ չափանիշներով և հատկացվում է թափանցիկ և մրցակցային ընթացակարգով:
	1. Պետական ​​ֆինանսական և նյութական աջակցությունը տրամադրվում է թափանցիկության, հաշվետվողականության և ռեսուրսների հավասար հասանելիության հստակ ձևակերպված սկզբունքների հիման վրա:
2. Ըստ օրենքի, ֆինանսավորման առաջնահերթությունների սահմանման և դրամաշնորհ ստացողների ընտրության գործընթացում անհրաժեշտ է ապահովել ՔՀԿ ներկայացուցիչների մասնակցությունը։
3. ՔՀԿ-ներին տրամադրվող պետական ​​ֆինանսավորման հստակ և անաչառ մոնիտորինգի և գնահատման մեխանիզմ կա:
	1. Դիմումի ընթացակարգը պարզ և թափանցիկ է, համապատասխան տեղեկատվությունը լայնորեն տարածվում է, իսկ ընտրության չափանիշները նախապես հրապարակվում են:
2. ՔՀԿ-ների պետական ​​աջակցության տրամադրումը չի օգտագործվում որպես նրանց անկախությունը խաթարելու, նրանց գործունեությանը միջամտելու կամ նրանցից որոշակի գործողություններ պահանջելու միջոց:
3. ՔՀԿ-ների դիմումների, ընտրության և պետական ​​դրամաշնորհների արդյունքների մասին տեղեկատվությունը ժամանակին հրապարակվում է:

	III. ՔՀԿ-ները օգտվում են բարենպաստ հարկային միջավայրից և հարկային խթաններից:
	1. Օրենքը հստակ սահմանում է դրամաշնորհները, նվիրատվությունները, ՔՀԿ-ների տնտեսական գործունեությունը, դրամագլուխը և անդամավճարները և ազատում է դրանք հարկերից բոլոր այն դեպքերում, երբ այդ միջոցները նպաստում են շահույթ չհետապնդող գործունեությանը:
2. ՔՀԿ-ները կարող են բարեգործական/ հանրօգուտ կարգավիճակ ստանալ հստակ, պարզ և ոչ թանկ ընթացակարգով:
3. Այդ կարգավիճակը տրամադրվում է անորոշ կամ բավականաչափ երկարատև ժամկետով, և կարող է հեշտությամբ թարմացվել։
	1. Երկկողմ համաձայնագրերի հիման վրա ԱԱՀ-ից ազատման համար արդյունավետ և պարզ մեխանիզմներ են կիրառվում։
2. Բարեգործական/ հանրօգուտ կարգավիճակին համապատասխանելու մոնիտորինգը և գնահատումը չի խոչընդոտում ՔՀԿ-ի գործունեությանը:
3. ՔՀԿ-ներն առանց համապատասխան հիմնավորման չեն ենթարկվում հարկային տույժերի կամ պետական ​​մարմինների կողմից բարեգործական/ հանրօգուտ ​​կարգավիճակի դադարեցման:

	IV. ՔՀԿ-ներին նվիրատվությունների հատկացման դեպքում ընկերությունները և անհատները օգտվում են հարկային արտոնություններից:
	1. Առևտրային կազմակերպությունները կարող են հարկային արտոնություններ ստանալ ՔՀԿ-ներին դրամական միջոցներ, ապրանքներ և ծառայություններ նվիրաբերելու համար:
2. Ֆիզիկական անձինք կարող են հարկային արտոնություններ ստանալ ՔՀԿ-ներին դրամական միջոցներ, ապրանքներ և ծառայություններ նվիրաբերելու համար:
3. Նվիրատվությունների համար հարկվող եկամտի նվազեցման շեմը (գումարի կամ գույքի ու ծառայության համարժեքի չափով) խթանում է կանոնավոր և մեծ նվիրատվությունները, ներառյալ դրամագլուխների նվիրաբերումը:
4. ՔՀԿ-ներին տրամադրված նվիրատվությունների դեպքում տրամադրվող արտոնությունները պակաս չեն այն արտոնություններից, որ տրամադրվում են այլ կազմակերպություններին նվիրաբերելու դեպքում:
	1. Հարկի նվազեցման մեխանիզմը հեշտ է օգտագործել, առանց ավելորդ վարչական բեռի:
2. Բիզնես ընկերությունները և անհատները պարբերաբար օգտագործում են հարկային արտոնությունների մեխանիզմները:


	V. Օրենսդրությունն ու քաղաքականությունը խթանում են կամավորությունը և խթաններ տրամադրում դրա զարգացման համար:
	1. Առկա է կամավորության/ կամավորական աշխատանքի և ընդունող կազմակերպությունների հստակ սահմանում, և կամավորները չեն կարող դիտարկվել որպես անօրինական աշխատուժ:
2. Կամավորներ ներգրավելու համար լրացուցիչ պարտավորություններ և սահմանափակումներ օրենսդրությամբ չեն սահմանվում։
3. Կամավորների իրավունքներն ու պարտականությունները և երրորդ անձանց նկատմամբ պատասխանատվության կանոնները հստակ սահմանված են:
4. Պետությունը խթանում է կամավորության զարգացումը իր քաղաքականության և հարկային արտոնությունների միջոցով: 
	1. ՔՀԿ-ներն առանց սահմանափակումների կամավորներ են ներգրավում արտերկրից և կամավորներ են ուղարկում արտասահման:
2. ՔՀԿ-ները կանոնավոր կերպով կամավորներ են ներգրավում:
3. Կամավորության ընթացքում ձեռք բերված փորձը ճանաչվում է տարբեր հաստատությունների կողմից, օրինակ՝ գործատուների, համալսարանների և այլն:



	Ոլորտ 10՝ Պետություն-ՔՀԿ համագործակցություն

	Իրավունքի իրացմանը նպաստող ստանդարտը 
	ՉԱՓՈՐՈՇԻՉՆԵՐ

	
	Իրավական դաշտում
	Գործնականում

	I. Պետական քաղաքականությունը նպաստում է ՔՀԿ-ների զարգացմանը և համագործակցությանը:
	1. Պետության և ՔՀԿ-ների համագործակցության վերաբերյալ քաղաքականություններ են ընդունվում և ներառվում օրենսդրության մեջ:
2. Քաղաքականություններն իրականացվում են գործողությունների ընդունված պլանների և ծրագրերի հիման վրա, որտեղ հստակ նկարագրված են նպատակները, գործողությունները, պատասխանատու պետական ​​մարմինները, իրականացման ժամկետները, գնահատման ընթացակարգերը և ֆինանսավորման աղբյուրները։
	1. Համագործակցության քաղաքականության վերաբերյալ փաստաթղթերը մշակվում են ՔՀԿ-ների ակտիվ մասնակցությամբ:
2. Պետության և ՔՀԿ-ների միջև համագործակցության քաղաքականության վերաբերյալ փաստաթղթերը գործնականում իրականացվում են և ազդեցություն ունեն պետական ​​քաղաքականության վրա:
3. Պետությունը միջոցներ է հատկացնում համագործակցության քաղաքականության իրականացման համար:
4. Քաղաքականության իրականացման ընթացքում կանոնավոր մոնիտորինգ և գնահատում է իրականացվում, և այդ գնահատումների արդյունքները հետագայում հաշվի են առնվում:

	II. Պետությունը ՔՀԿ-ների հետ համագործակցությանն աջակցող հատուկ մեխանիզմներ ունի։
	1. Պետական ​​մարմիններում առկա են հանրային խորհուրդներ կամ ՔՀԿ-ների ներգրավման այլ մեխանիզմներ:
2. Նման մարմիններում ընտրության չափորոշիչները հստակ են, ընթացքն ու աշխատանքը թափանցիկ է:
3. Դրանց գործունեության հիմնական սկզբունքները սահմանվում են օրենքով: 
	1. Տարբեր խորհրդատվական մարմինների որոշումները հաշվի են առնվում պետական ​​քաղաքականության մշակման ընթացքում:
2. Բոլոր առնչվող ՔՀԿ-ները հնարավորություն ունեն մասնակցելու հասարակական խորհուրդների աշխատանքին:
3. Հանրային խորհուրդների մասին կանոնակարգն ընդունվում է ՔՀԿ-ների հետ իմաստալից խորհրդակցությունից հետո:
4. Հանրային խորհուրդների և համագործակցության հատուկ մարմինների ստեղծումը թափանցիկ է և տեղի է ունենում ինչպես պետական ​​մարմինների, այնպես էլ ՔՀԿ-ների նախաձեռնությամբ:




Սույն փաստաթուղթը մշակվել է Եվրոպական Միության ֆինանսական աջակցությամբ իրականացվող «Առաջընթացի դիտարկում, գործողության խրախուսում» ծրագրի շրջանակներում: Սույն փաստաթղթի բովանդակության համար պատասխանատու են միայն հեղինակները և այն պարտադիր չէ, որ արտացոլի Եվրոպական Միության դիրքորոշումը: 

